Kopja Informali ta' Sentenza

\

rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tal-25 ta' Settembru, 2003

Citazzjoni Numru. 2336/2000/1

Concetta CHIRCOP, Salvina Attard, Gaetana Chircop
ilkoll werrieta ta’ Pasqualino Xuereb; kif ukoll Victor
Chircop, Philip Attard u Emanuel Chircop, ghal kull

interess li jista’ jkollhom

VS

Emanuel u Josephine ahwa TANTI u Kontessa Maria
Theresa Deguara Caruana Gatto

[I-Qorti:

Rat I-att ta¢-Citazzjoni mressaq fl-24 t Ottubru, 2000, i bih
l-atturi ppremettew:

llli I-porzjoni art ossija bi¢¢a raba’ maghruf bhala “Tar-
Ramel” limiti ta’ Haz-Zebbug, kienet originarjament
imgabbla  mill-konvenuta Kontessa Marie Theresa
Caruana Gatto lid-decujus Pasqualino Xuereb missier |-
atturi;

[l mal-mewt tal-istess Pasqualino Xuereb ir-raba’ de quo
bdiet tinhadem mill-atturi u ohthom Grezz Tanti, illum
mejta, Ikoll anwa Xuereb;

lIli kien gie miftiehem bejn I-ahwa illi I-imsemmija Grezz
Tanti kellha tigbor is-sehem tal-ahwa fuq imsemmija tal-
gbiela u thallas lis-sid direttament ghan-nom tal-istess
ahwa u ¢joe’ ghan-nom ta’ Salvina Attard, Concetta
Chircop, Gaetano Chircop u Grezz Tanti;

[lli ai termini tal-kuntratt ta’ divizjoni fl-atti tan-Nutar Dottor
Philip Saliba datat t-3 ta’ Lulju, 1964 gie miftiehem illi I-
gbiela tar-raba’ mertu tal-kawza odjerna tingasam bejn I-
ahwa fug imsemmija;

lli re¢entement u dan precizament fis-7 ta’ Gunju, 1997
mietet Grezz Tanti;

i mal-mewt ta’ l-istess Grezz Tanti t-tfal taghha,
senjatament Emanuel u Josephine ahwa Tanti,
abbuzivament irrifjutaw is-sehem tal-gbiela tal-atturi,
b’konsegwenza illi din kellha tigi ddepozitata I-Qorti;

lIli ghalhekk inharget ircevuta unikament u esklussivament
fisem il-konvenuti anwa Tanti u dan dagslikieku r-raba’
de quo hija mgabbla lilhom biss;

llli l-atturi ghadhom sal-gurnata ta’ llum jahdmu ir-raba’
mertu tal-kawza odjerna;

lIli ghalhekk sid ir-raba’ u c¢joe’ I-konvenuta Kontessa
Marie Theresa Caruana Gatto geghda abbusivament
tohrog l-imsemmija iréevuti ta’ gbiela fisem il-konvenuti
Emanuel u Josephine ahwa Tanti, u qeghda
kategorikament u minghajr ebda raguni valida skond il-ligi
tirrifjuta I-gbiela minghand |-atturi;

llli nonostante gew debitament interpellati sabiex tersaq
ghall-korrezzjoni ta’ l-ircevuti ga abbusivament mahruga
mill-konvenuta Kontessa Marie Theresa Caruana Gatto
fisem il-konvenuti |-ohra ahwa Tanti, sabiex dawn

jirriflettu  wkoll I-ismijiet tal-atturi kollha, il-konvenuti
baqghu inadempjenti, b’konsegwenza illi d-drittijiet u I-
jeddijiet tal-atturi geghdin jigu kalpestati u ppregudikati;

Ghalhekk [-atturi talbu il din I-Onorabbli Qorti ghaliex
m’ghandhiex:

1. Tiddeciedi u tiddikjara illi I-porzjoni raba’ ossia
bicta art maghrufa bhala “Tar-Ramel”’ limiti ta’ Haz-
Zebbug, hija mgabbla kemm lill-atturi kif ukoll lill-konvenuti
ahwa Tanti, u dan ai termni tal-kuntratt ta’ divizjoni fl-atti
tan-Nutar Dottor Philip Saliba datat t-3 ta’ Lulju, 1964;

2. Tordna lill-konvenuta Kontessa Caruana Gatto
biex fi zmien gasir u perentorju li jigi lilha prefiss minn din
l-istess  Onorabbli  Qorti  tikkoregi I-ircevuti  ga
abbusivament manhruga fisem il-konvenuti Emanuel u
Josephine Tanti sabiex jirriflettu I-istat tal-fatti u cjoe’
jinhargu fisem Concetta Chircop, Salvina Attard, Gaetana
Chircop lkoll werrieta ta’ Pasqualino Xuereb kif wkoll
fisem il-werrieta tal-mejta Grezz Tanti skond il-ligi;

3. Tordna lill-konvenuti Emanuel u Josephine Tanti
biex fi zmien gasir u perentorju li jigi lilhom prefiss minn
din l-istess Onorabbli Qorti jirritornaw il-ktieb tal-gbiela lill-
atturi, jew min minnhom;

4. Tordna illi millum ‘il quddiem kull ircevuta ghall-
hlas tal-gbiela tar-raba’ maghrufa bhala “Tar-Ramel” limiti
ta’ Haz-Zebbug tinkludi wkoll Il-isem tal-atturi u dan ai
termini tal-kuntratt ta’ divizjoni fl-atti tan-Nutar Dottor Philip
Saliba datat t-3 ta’ Lulju, 1964;

Salv id-drittijiet kollha ghad-danni, mil-lum il quddiem,
likwidabbli dawn id-danni fgudizzju separat;

Bl-ispejjez, inkluzi dawk ta’ erba’ ittri legali datati s-26 ta’
Jannar, 1999, t-22 ta’ Marzu, 1999, I-1 ta’ Gunju, 1999, u
I-5 ta’ Marzu, 2000, zew( ittri uffi¢jali datati t-18 ta’ Jannar,
2000, u ta’ protest gudizzjarju datat 15 ta’ Settembru,
2000 kontra I-konvenuti, jew minn minnhom, li minn issa
huma ndunti ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi,
flimkien mad-dokument wahdieni mehmuz maghha;

Rat in-Nota tat-22 ta’ Jannar, 2001, li biha I|-imharrkin
Emanuel u Josephine ahwa Tanti e¢¢epew:

1. lli in linea preliminari I-inkompetenza ta’ din il-
Qorti ‘rationae valoris’;

2. [l fit-tieni lok I-irritwalita’ tac-¢itazzjoni stante li t-
talbiet kif proposti fl-istess Ccitazzjoni ma humiex
guridikament riferibbli ghal kull wiehed u wahda mill-
konvenuti;

3. i fit-tielet lok u fkull kaz riferibilment ghat-tielet
talba attrici, I-eccipjenti ma humiex tenuti jirritornaw |-ebda
librett tal-kera meta dan isejjah lilhom u lill-genituri
gabilhnom bhala inkwilini;

4. llli fl-ahharnett I-e¢c¢ipjenti ma ghandhomx ibatu
l-ispejjez tal-kawza meta r-rilaxx tar-ricevuta jew ir-
rikonoxximent ta’ ko-inkwilini ma tiddependix minnhom);

Salvi ec¢¢cezzjonijiet ohra;

Rat id-Dikjarazzjoni mahlufa u n-Nota tax-xiehda tal-
imharrkin ahwa Tanti;

Rat in-Nota tas-7 ta’ Frar, 2001, li biha I-imharrka Maria
Theresa Deguara Caruana Gatto ecéepiet:

1. lIli preliminarjament u ghall-finijiet ta’ korrettezza:

a. Kunjomha gie indikat erronjament bhala
Caruana Gatto minflok Deguara Caruana Gatto kif fil-fatt
hu;

b. |d-dikjarazzjoni annessa mad-Citazzjoni fl-
ismijiet fuq premessi giet intestata bhala “dikjarazzjoni tal-
konvenuti”;

2. lli, fil-meritu it-talbiet attri¢i fil-konfront tal-istess
konvenuta ghandhom jigu michuda bl-ispejjez kontra I-
istess atturi stanti illi wara |-mewt ta’ Joseph u Grace
konjugi Tanti - |i pre¢edentement I-ircevuta ghall-hlas
tal-gbiela fuq ir-raba’ “Tar-Ramel” fil-limti ta’ Haz-Zebbug
kienet tinhareg fisimhom rispettivament - id-debita
ricevuta bdiet tinhareg fisem Emanuel Tanti u Josephine
Tanti li gew indikati bhala il-persuni idoneji li kellhom dritt
ghall-kirja in kwistjoni u dana skond Kif jirrizulta mill-ittra
tal-Avukat Philip Sciberras tas-7 ta’ Mejju 1998 mibghuta
lill-istess konvenuta - Dokument ‘B’;

3. Salv e¢cezzjonijiet ohra;

Rat id-Dikjarazzjoni mahlufa u n-Nota tax-Xiehda tal-
istess Maria Theresa Deguara Caruana Gatto, flimkien
mad-Dokument mehmuz maghha;

Rat id-Degriet taghha tal-20 ta’ Frar, 2001, li bih ipprovdiet
dwar l-ewwel e¢éezzjoni tal-imharrka Caruana Gatto*;

Rat is-sentenza preliminari taghha tas-6 ta’Gunju, 20017k
li biha u ghar-ragunijiet hemm imsemmija c¢ahdet I-
ecctezzjoni preliminari tal-inkompetenza rationae valoris
imgangla mill-imharrkin ahwa Tanti u iddikjarat li ghandha
s-setgha li tisma’ I-kawza, spejjez riservati;

Rat id-Degriet taghha tal-4 ta’ Di¢embru, 2001°, i bih tat
zmien lill-partijiet biex iressqu Noti ta’ Sottomissjonijiet
dwar it-tieni eccezzjoni preliminari tal-imharrkin ahwa
Tanti dwar jekk I-azzjoni attrici tiswiex;

Rat in-Nota ta’ Osservazzjonijiet imressga mill-imharrkin
ahwa Tanti fis-6 ta’ Diéembru, 2001*, dwar l-imsemmija
eccezzjoni;

Rat in-Nota mressga bi Twegiba mill-atturi fit-28 ta’
Jannar, 2002>;

! Pag. 38 tal-process
% Pagg. 42 sa 53 tal-process
® Pag. 56 tal-process
4 Pag. 58 tal-process
® Pag. 59 tal-process

Semghet it-trattazjoni tal-avukati tal-partijiet dwar |-
imsemmija ec¢¢ezzjoni preliminari tal-imharrkin ahwa
Tanti;

Rat |-atti kollha tal-kawza;

Rat id-Degrieti taghha tal-14 ta’ Frar, 2002, tat-2 ta’
Mejju, 2002, tas-27 ta’ Settembru, 2002, tat-3 t'April,
2003, u tad-29 ta’ Mejju, 2003, li bihom halliet il-kawza
ghas-sentenza dwar l-imsemmija ec¢¢ezzjoni preliminari;

Ikkunsidrat:

lIli f'din il-kawza, l-atturi geghdin jitolbu li jigi maghruf il-
jedd taghhom ghall-gbiela ta’ bi¢¢a art u kif ukoll Ii ricevuti
tal-gbiela li nhargu biss fug isem I-imharrkin ahwa Tanti
jinbidlu u jinhargu wkoll fuq isimhom. Filwaqt li I-imharrka
Deguara Caruana Gatto hija sid ir-raba’ mertu tal-kaz, I-
imharrkin ahwa Tanti huma maghrufin minn din bhala I-
gabillotti. L-atturi geghdin jitlobu li huma wkoll ikunu hekk
maghrufa mis-sid;

llli l-qofol tal-e¢¢ezzjoni taht ezami hu li |-imharrkin
geghdin jghidu |i whud mit-talbiet tal-atturi ma
jirrigwardawhomx u huma ma jistghux iwiegbu ghalihom u
li I-azzjoni attric¢i hija sensiela ta’ azzjonijiet mhux marbutin
il-wahda mal-ohra. Fuq kollox, izidu jghidu li I-azzjoni
attrici m’ghandhiex “dik l-unifikazzjoni guridika li tirrizulta
mill-premessi u mit-talbiet” b’'mod li “ma jistax jinghad li
jirrizulta rapport guridiku uniku u identiku ghall-konvenuti
kollha in kawza”;

llli, min-naha taghhom, I-atturi jishqu li, fuq l-istess kriter;ji
msemmija mill-imharrkin fin-Nota taghhom, ghandu
jirrizulta li I-ec¢¢ezzjoni ma tiswiex u, ghall-kuntrarju, I-
azzjoni taghhom hija impostata kif ghandha tkun u li dak li
geghdin jitolbu japplika ghall-imharrkin kollha. |zidu jfissru
I-htiega li I-imharrkin ahwa Tanti wkoll iwiegbu ghax-xiljiet
maghmula minnhom, ukoll jekk imgar biex il-gudizzju jkun
shih;

[lli jidher li I-imharrkin geghdin jecepixxu I-irritwalita’ tal-
azzjoni tal-atturi fuq il-bazi li whud mit-talbiet ma jistghu
gatt jigu indirizzati lejhom, u ghalhekk dan igib |-effett li |-
azzjoni kif imfassla ma tiswiex. [lI-Qorti ma tahsibhiex
bhalhom u b’mod partikolari ghaliex it-talbiet fil-kawza
prezenti huma konsegwenza logika tal-premessi i
jippreceduhom, fliema premessi sehem l-imharrkin Tanti
huwa minsug intimament. Wara li fliet b’reqga dak i
jallegaw l-ec¢¢ipjenti u gabblitu ma’ dak li johrod mid-dagga
t'ghajn mill-atti tal-kawza, il-Qorti waslet ghall-fehma li x-
xiljiet maghmulin mill-atturi fuhud mill-premessi tac-
Citazzjoni (li, naturalment, jehtieg li jigu ippruvati kif imiss
waqt l-istadju xieraq tas-smigh tal-kawza) mhux talli ma
jehilsux lill-imharrkin  Tanti  mill-konnessjoni tal-fatti
allegati, talli jimplikawhom bhala I-persuni ewlenin involuti
fdak li sehh;

llli, partikolarment, |-imharrkin jghidu li I-ewwel u t-tielet
talbiet attrici m’ghandhom xjagsmu xejn maghhom.
Hawnhekk ukoll, minn dak li hareg s’issa fl-atti tal-kawza u
partikolarment minn dak li ec¢cepiet |-imharrka Deguara
Caruana Gatto fil-mertu, jidher il-kuntrarju ta’ dak i
jissottomettu I|-imharrkin  Tanti. L-istess imharrka
taghmilha ¢ara li dak li ghamlet u dak li minnu jilmentaw I-
atturi sehh bis-sehem attiv tal-imharrkin Tanti;

[lli I-Qorti ma tistax tagbel mal-imharrkin i xi talbiet setghu
jew messhom gew imressqa f'azzjoni ghaliha mifruda mit-
talbiet I-ohrajn, ghaliex in-nisda li tara I-Qorti bejn it-talbiet
kif imfasslin hija wahda li §gib it-tressiq ta’ izjed minn
kawza wahda bhala ezerCizzju aktarx fieragh u minghajr
vantagg prattiku. Hija sewwasew din in-nisga li I-Qorti
ssib li xxejjen is-siwi tal-e¢¢ezzjoni taht ezami. Fil-kliem
innifsu tas-sentenza minnhom imsemmija fin-Nota ta’
Osservazzjonijiet taghhom® kif applikati ghall-kawza tal-
lum, “ma jistax jinghad illi bejn id-diversi domandi dedotti
m’hemmx konnessjoni dwar [|-oggett taghhom jew Ii d-
decizjoni ta’ kull wahda minnhom ma taffettwax I-ohrajn
ukoll; u anqas jista’ jinghad jew gie demonstrat illi I-

® App. Civ. 4.3.1966 fil-kawza fl-ismijiet Carmelo Sultana pro et vs Guido Sant
Fournier noe et (mhix pubblikata)

kollettivita’ ta’ domandi tarreka pregudizzju” lill-imharrkin
eccipjenti;

[lli hemm ukoll aspett legali siewi li jimmilita kontra I-
eccezzjoni taht ezami, u jigifieri li I-azzjoni attrici timmira
ghall-bdil ta’ rapport jew ta’ stat guridiku wiehed i
jaghmilha impossibbli li l-imharrkin Tanti, flimkien mal-
imharrka |-ohra, ma jkunux guridikament interessati fl-
ezitu taghha’. Minghajr il-prezenza tal-imharrkin kollha, il-
gudizzju mhux biss ma jkunx shih, imma I-eventwali
ezekuzzjoni tieghu tingieb fix-xejn jekk xi wiehed mill-
imharrkin ma jkunx ghamel parti mill-kawza;

llli, mbaghad, ladarba I|-imharrkin qgeghdin jghidu li I-
azzjoni hija irritwali, dan iwassal ghall-kunsiderazzjoni tas-
siwi jew validita’ tal-att gudizzjarju. Il-ligi taghmilha ¢ara li
l-eCCezzjoni tan-nuggas ta’ siwi ta’ att gudizzjarju tirnexxi
biss fl-erba’ kontingenzi prec¢izi msemmijin fl-artikolu 789
tal-Kapitolu 12 tal-Ligijiet ta’ Malta. Hawnhekk ukoll, ma
ntweriex kif [-ec¢ezzjoni taht ezami tista’ titgieghed tant xi
wahda mill-imsemmija cirkostanzi mahsuba mil-ligi. Kif
inghad bosta drabi, in-nullita’ ta’ att Judizzjarju hija
sanzjoni estrema li ghandha tigi applikata biss meta n-
nuggas ma jistax jigi tollerat minghajr hsara ghal xi
prin¢ipju ta’ gustizzja procedurali®. F’kaz ta’ nullita’ ta’ att
ta¢-Citazzjoni tali nullita’ generalment tkun imputabbli ghal
difett ta’ forma aktar milli wiehed ta’ sustanza®. Ta’ min
jghid ukoll li I-imharrkin Tanti fl-ebda waqgt ma ssuggerew
jew taw hjiel taht liema wahda mic-cCirkostanzi msemmija
mil-ligi huma jsejsu I-e¢¢ezzjoni taghhom;

" Ara, per ezempju, App. Civ.3.4.1964 fil-kawza fl-ismijiet Scicluna vs Azzopardi noe
(Kollez. Vol: XLV111.i.233

& App. Civ. 4.11.1991 fil-kawza fl-ismijiet Vella vs Cefai (Kollez. Vol: LXXV.ii.467)

® App. Kumm. 30.6.1994 fil-kawza fl-ismijiet Micallef vs Grogh Jacobsen (Kollez. Vol:
LXXVII1.ii.172)

lIli ghalhekk, maghduda dawn il-konsiderazzjonijiet kollha,
iI-Qorti tasal ghall-fehma li |-ec¢ezzjoni preliminari tal-
irritwalita’ m’ghandhiex tintlaga’;

Ghal dawn ir-ragunijiet, il-Qorti geghda tiddeciedi billi:
Tichad it-tieni e¢¢ezzjoni preliminari tal-imharrkin ahwa
Tanti bhala mhix misthoqqa fil-fatt u fil-ligi, bl-ispejjez
kontrihom; u

Tordna li s-smigh tal-kawza jitkompla bil-gbir tal-provi fil-
mertu.

Mogqrija

< Sentenza In Parte >

